
Проект

Татарстан Республикасы

Конституция суды тарафыннан

кертелә
“Татарстан Республикасы Конституция суды турында” Татарстан Республикасы Законының 40 һәм 41 статьяларына үзгәрешләр кертү хакында
Татарстан Республикасы
Законы 

1 статья
“Татарстан Республикасы Конституция суды турында” 1992 елның 
22 декабрендәге 1708-XII номерлы Татарстан Республикасы Законына (1998 елның 30 октябрендәге 1840 номерлы Татарстан Республикасы Законы редакциясендә) (Татарстан Югары Советы Җыелма басмасы, 1992, № 11 – 12; Татарстан Дәүләт Советы Җыелма басмасы, 1998, № 11; 2001, № 7 – 8; 2003, № 10; 2006, № 2 (I өлеш), № 7 (I өлеш); 2007, № 7 (I өлеш); 2008, № 3; 2009, № 12 (I өлеш); 2015, № 11 
(I өлеш); 2016, № 3) түбәндәге үзгәрешләрне кертергә:
1) 40 статьяның беренче өлешенә түбәндәге эчтәлекле җөмләләр өстәргә: “Мөрәҗәгать Татарстан Республикасы Конституция судына Татарстан Республикасы Конституция суды Регламенты белән билгеләнә торган тәртиптә Татарстан Республикасы Конституция судының “Интернет” мәгълүмат-телекоммуникация челтәрендәге рәсми сайтында махсус форманы тутыру юлы белән электрон рәвештә җибәрелергә мөмкин. Әлеге очракта мөрәҗәгать итүче белән хат алышу Татарстан Республикасы Конституция суды Регламенты белән билгеләнә торган тәртиптә шулай ук электрон рәвештә гамәлгә ашырыла ала.”;
2) 41 статьяга түбәндәге эчтәлекле дүртенче өлеш өстәргә:

“4. Мөрәҗәгать электрон рәвештә җибәрелгән очракта, аңа кушып бирелә торган документлар һәм башка материаллар шулай ук электрон рәвештә тапшырыла, шул ук вакытта мөрәҗәгатьнең, документларның һәм башка материалларның күчермәләрен кушып бирү таләп ителми.”.
2 статья
Әлеге Закон рәсми басылып чыккан көненнән соң 10 көн узгач үз көченә керә.

